
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পঞ্চম অধ্যায় ; বনভাগ প্রভৃতি স্থানের ব্রাহ্মণ বিবরণ শ্রীহট্টের ইতিবৃত্ত ৮৭
সাৰ্ব্বভৌম জন্ম গ্রহণ করেন; ইহাদের উভয়েরই নামে তালুক আছে। গোপীনাথের তিন পুত্র,—বিশ্বনাথ, শিবনাথ ও গঙ্গাহরি। তন্মধ্যে শিবনাথের হৃষীকেশ ও জগদীশ (অপর নাম কৃষ্ণানন্দ) নামে দুই পুত্র হয়। জগদীশ স্বীয় গুণে স্থানীয় নবাব হইতে দৈনিক বৃত্তি প্রাপ্ত হইয়াছিলেন বলিয়া কথিত আছে। ইহার পুত্র জয়কৃষ্ণ ভট্টাচাৰ্য (অপর নাম কেশব) দৈনিক বৃত্তি অনেক দিন ভোগ করিয়া ছিলেন।
হৃষিকেশের পুত্রের নাম চণ্ডীপ্রসাদ বিদ্যারত্ন, ইনিও স্থানীয় জমিদার হইতে কতক ভূমি দান প্রাপ্ত হইয়াছিলেন, তাহাই “চণ্ডী পণ্ডিত ছেগা” নামে খ্যাত হয়। নিত্যানন্দের বংশোদ্ভব রাজীব লোচন তর্কবাগীশ জন্মস্থান পরিত্যাগ করিয়া পরে ধৰ্ম্মদা গ্রামবাসী হন।
বিবিধ বংশোল্লেখ
বনভাগের সমস্ত ব্রাহ্মণ কেবল এই বংশীয় নহেন। প্রসিদ্ধ নিধিপতি বংশীয়৩ কেহ উপাধ্যায় বংশের পরে বনভাগের দণ্ডপাণিপুরে আগমন করেন; কথিত আছে যে বন্য পশুর উপদ্রব নিবারণার্থে ইহারা সৰ্ব্বদা হস্তে দণ্ড ধারণ করিতেন বলিয়া তাহাদের বাসস্থান উক্ত নামে আখ্যাত হয়। কেহ কেহ তৎপরে তথা হইতে কালীজুরী গমন করেন, ইহারা ভূম্যধিকারী। তন্মধ্যে কালীজুরী বাসী ব্রাহ্মণবর্গ চৌধুরী এবং দণ্ডপাণিপুরে যাহাদের বাস, তাহারা পুরকায়স্থ পদবি বিশিষ্ট। ইহাদেরই স্বগোত্রীয় এক বংশ মৌজপুরে অবস্থিতি করিতেছেন, তাহারা বনভাগ পরগণার জমিদার। এ বংশেও কেহ কেহ চৌধুরী এবং কেহ কেহ বা পুরকায়স্থ তন্মোধ্যে দুর্গাদাস চৌধুরী বিশেষ ক্ষমতাবান ব্যক্তি ছিলেন, তাহা হইতে অনেকেই নানাবিধ বৃত্তি ইত্যাদিতে পুরস্কৃত হন। দুঃখের বিষয়, ইহাদের সম্যক বিবরণ আমরা প্রাপ্ত হই নাই।
কাশ্যপ গোত্রীয় ভট্টাচাৰ্য্য বং
কালীজুরী হইতে নিধিপতি বংশীয় যিনি মৌজপুরে গমন করেন, তাহার নাম যশোমন্ত। ঐ সময় তথায় ব্রাহ্মণ বসতি না থাকায় প্রথমতঃ তিনি ডলার কাশ্যপ গোত্রীয় ভবদেব ভট্টাচাৰ্য্যকে সেইস্থানে আনয়ন করিতে বিশেষ উদ্যোগী হন। তাহার চেষ্টায় ভবদেব এই স্থানে আগমন করিয়া প্রভূত সম্মান সহকারে বাস করিতে থাকেন। "ভবদেব” স্বগীয় শিবের নামান্তর বিধায়, ভবদেবের বাসভূমি আমুগাও তদীয় সম্মাননার জন্য “কাশীপুর" বলিয়া খ্যাত। এবং তথাকার প্রধান ব্যক্তিবর্গ তাহার শিষ্যত্ব স্বীকার করেন। কালক্রমে ইহার বংশবৃদ্ধি হয় এবং তাহারা তথাকার আদিভট্টাচাৰ্য্যবংশ বলিয়া খ্যাত হন ।
ভবদেবের চারিপুত্র, তন্মধ্যে জ্যেষ্ঠ বলদেব ও কনিষ্ঠ পুরুষোত্তম বংশ প্ৰবৰ্ত্তক। কিন্তু কালক্রমে পুরুষোত্তমের বংশধরগণ পৈতৃক বিষয় ভ্ৰষ্ট হইয়া দীনদশায় পতিত হন। পরে পুরুষোত্তমের ষষ্ঠ পুরুষ নদীশ্বর জ্ঞাতিগণের নিকট প্রার্থনা করিয়া যাজনিক কার্যের শিকি অংশ প্রাপ্ত হন।
ভবদেবের জ্যেষ্ঠ পুত্র বলদেব পৈতৃক বিষয় প্রাপ্ত হন। ইহার পুত্ৰ কামদেব তৎপুত্র কামদেব নামান্তর দুর্গাচরণ, তৎপুত্র হরিচরণ, ইহার রতিপতি ও রামভদ্র নামে দুইপুত্র হয়। তন্মধ্যে রতিপতির পুত্র কৃষ্ণরাম বাচস্পতি দিগ্বিজয়ী পণ্ডিত ছিলেন। মিথিলার রাজসভায় গমন
৩. নিধিপতির বিস্তৃত বিবরণ শ্রীহট্টের ইতিবৃত্তের পূৰ্ব্বাংশে দ্রষ্টব্য। 8. ইহদের সংক্ষিপ্ত ইহাদের সংক্ষিপ্ত বংশ তালিকা এই—

		 এই পাতা শেষ সম্পাদিত হয়েছে ০২:৩৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







